
មេរៀនទី ២២៖ ទេវតាបានជួយរំដោះពេត្រសពីគុក

កិច្ចការ ១២៖១-១៨

មេរៀនសម្រាប់គ្រូ (យូធូបលីង)៖ https://youtu.be/AvypoXMHlHk

រឿងនៅក្នុងព្រះគម្ពីរសម្រាប់កុមារ៖ https://youtu.be/YJnqQ3ohbjo

គោលបំណង៖ ព្រះអង្គបានចាត់ទេវតាមកដើម្បីជួយយើង

ខគម្ពីរចងចាំ៖ ទំនុកដំកើង ៩១៖១១ “ដ្បិត​ទ្រង់​នឹង​បង្គាប់​ដល់​ពួក​ទេវតា​របស់​ទ្រង់ពី​ដំណើរ​ឯងឲ្យ

​បាន​ថែ​រក្សាឯងក្នុង​គ្រប់​ទាំង​ផ្លូវ​របស់​ឯង”។

ចំរៀង (យូធូបលីង)៖

១. ព្រះយេស៊ូវគឺជាព្រះអម្ចាស់ https://youtu.be/I-PzUIJ0MVo

២. ក្នុងព្រះនាមព្រះយេស៊ូវ https://youtu.be/0b41QksexPE

៣. ខ្ញុំអាចធ្វើគ្រប់ការអ្វីបានទាំងអស់ https://youtu.be/RAti7KCmIvM

១. អធិស្ឋាន

២. ចំរៀង (រើសចំរៀងខាងលើ១បទហើយច្រៀងជាមួយសិស្ស)

៣. ល្បែងកំសាន្ត « បំបែកប៉េងប៉ោង »

សម្ហារៈដែលត្រូវការ៖​

ខ្សែសំរាប់ចងប៉េងប៉ោង,ខ្សែ(សម្រាប់ចងកជើងកុមារ)

១. ឲ្យកុមារចាប់ដៃគូ២នាក់ៗជាក្រុម

២. គ្រូយកខ្សែចងកជើងកុមារពីរនាក់ជាប់គ្នា និងចងប៉េងប៉ោង

នៅជើងពួកគេដែលទំនេរ។

៣.កុមារទាំងអស់ត្រូវប្រើប្រអប់ជើងរបស់ពួកគេក្នុងការបំបែកប៉េងប៉ោងរបស់ក្រុមផ្សេងទៀត ប៉ុន្ដែនៅក្នុង

ពេលជាមួយគ្នានោះដែរពួកគេត្រូវព្យាយាមការពារប៉េងប៉ោងក្រុមរបស់ខ្លួន​មិនត្រូវឲ្យគេបំបែកបានផងដែរ។

៤.បន្ទាប់ពីលេងល្បែងនេះចប់សូមពន្យល់កុមារថា យើងមិនអាចធ្វើកិច្ចការនេះតែម្នាក់ឯងបាននោះទេ

យើងអាចធ្វើវាបានដោយសារមានការេជួយពីអ្នកដ៏ទៃ ហើយនៅក្នុងពេលជាមួយគ្នានោះដែរ ព្រះយេស៊ូវ

បានបញ្ចូនទេវតាមកជួយដល់យើង។

៤. ការណែនាំមេរៀន «តើព្រះគម្ពីរនិយាយអ្វីខ្លះអំពីទេវតា?»

សម្ភារៈដែលត្រូវការ៖ បោះពុម្ពខគម្ពីរមួយចំនួន ហើយកាត់ចេញពីគ្នា (សូមមើលនូវទំព័រខាងក្រោម)

ប្អូនៗតើធ្លាប់ឃើញអ្នកជាប់គុកទេ? ចុះប្អូនៗធ្លាប់ឃើញទេវតាទេ?

តើទេវតាជាអ្វី?

១.ចែកកុមារជាក្រុម ដោយក្នុងមួយក្រុមមានគ្នាពី ៣ ទៅ ៤

នាក់រួចឲ្យ ខគម្ពីរ ១ ឬ ២ ទៅកាន់ក្រុមនីមួយៗ។

___________________________                       ______________________________________
https://methodistmcc.org/children/ https://www.youtube.com/c/CHILDRENSMINISTRY

២.ឲ្យក្រុមនីមួយៗអាននូវខគម្ពីរ របស់ពួកគេ រួចឲ្យពួកគេនិយាយ ពន្យល់ថាតើព្រះគម្ពីរបាននិយាយ

អ្វីខ្លះពីទេវតា។

៣.បន្ទាប់ពីអានខគម្ពីររួចហើយ កុមារទាំងអស់គួរតែដឹងថាទេវតាបាន ជួយនិងការពារដល់មនុស្ស

ឬក៏បញ្ចូនសាររបស់ព្រះមកកាន់យើង។ ដោយសារតែសេក្ដីស្រលាញ់របស់ទ្រង់ព្រះអង្គបានបញ្ចូនទេវតា

របស់ទ្រង់ដើម្បីជួយដល់យើង។ សូមឲ្យយើងបានក្រឡេកទៅមើលពីសាច់រឿង ដែលព្រះបានបញ្ចូល

ទេវតារបស់ទ្រង់មកជួយដល់ពេត្រុស។

៥. រឿងនៅក្នុងព្រះគម្ពីរ

ជាយូរលង់ណាស់មកហើយ ជាពេលដែលស្តេចហេរ៉ូដបានចាប់សាវករបស់ព្រះយេស៊ូវម្នាក់ដាក់គុក។

សាវកនោះមានឈ្មោះថា ពេត្រុស។ នៅពេលដែលមិត្តភក្តិរបស់ពេត្រុសដឹងថាគាត់ជាប់ក្នុងគុក ពួកគេ

ទាំងនោះបារម្ភជាខ្លាំង។ មិត្តភក្តិរបស់ពេត្រុសបានអធិស្ឋានឲ្យគាត់ និងសុំឲ្យព្រះជាម្ចាស់ជួយការពារ

គាត់ឲ្យបានសុខ។ ព្រះអង្គបានឮពីសេចក្តីអធិស្ឋាននោះ។ ទ្រង់បានចាត់ជំនួយការដ៏ពិសេសម្នាក់ ដើម្បី

ទៅរំដោះពេត្រុសចេញពីគុក។ ជំនួយការដ៏ពិសេសម្នាក់នោះគឺជាទេវតានៃព្រះ! យើងមិនបានដឹងថាទេវតា

នោះមានឈ្មោះអ្វីនោះទេ ប៉ុន្តែដឹងត្រឹមតែថាទេវតានោះបានលេចឡើងនៅពេលដែលពេត្រុសកំពុងគេង

លក់។ នៅពេលនោះមានពន្លឺភ្លឺឡើងនៅក្នុងគុក។ ទេវតាបានដាស់ពេត្រុសឲ្យភ្ញាក់ឡើង ហើយច្រវាក់ក៏

ជ្រុះពីដៃគាត់ចេញ! ទេវតានោះបានប្រាប់ឲ្យពេត្រុសក្រោកឡើង ហើយស្លៀកពាក់ទៅ។ បន្ទាប់មកទេវតា

បាននាំពេត្រុសចេញពីគុក ដោយឆ្លងកាត់អ្នកយាមជាច្រើននាក់ រហូតទៅដល់ផ្ទះរបស់មិត្តភក្តិគាត់ដោយ

សុវត្ថិភាព! វាហាក់ដូចជាគ្មានអ្នកណាម្នាក់ដឹងថាពេត្រុសបានដើរចេញពីគុកនោះឡើយ ហើយសូម្បីតែ

ពេត្រុសខ្លួនឯងក៏គិតថាគាត់កំពុងយល់សប្តិដែរ រហូតទាល់តែគាត់បានដើរចេញមកដល់ផ្លូវខាងក្រៅ។

នេះគឺជាការអស្ចារ្យមួយ! ព្រះអង្គបានឆ្លើយតបទៅនឹងការអធិស្ឋានដែលមិត្តភក្តិរបស់ពេត្រុសបានអធិ-

ស្ឋានឲ្យគាត់ ដោយទ្រង់បានចាត់ទេវតារបស់ទ្រង់ទៅជួយរំដោះពេត្រុស!

ព្រះជាម្ចាស់បានចាត់ទេវតារបស់ទ្រង់មកជួយយើង ទោះបីជាសព្វថ្ងៃនេះក៏ដោយ! ព្រះអង្គទ្រង់ជ្រាបនូវអ្វី

ដែលយើងត្រូវការជំនួយ ហើយទេវតារបស់ទ្រង់នឹងនៅទីនោះជាមួយយើងដើម្បីធ្វើនូវកិច្ចការដែលព្រះបាន

បង្គាប់ពួកគេ។​ មានពេលជាច្រើនដែលពួកយើងមិនបានដឹងថាពួកទេវតាទាំងនោះបានជួយយើង។ យើង

មិនអាចមើលឃើញពួកគេបានទេ លើកលែងតែព្រះចង់ឲ្យយើងមើលឃើញពួកគេប៉ុណ្ណោះ។ នេះគឺដោយ-

សារតែមានមនុស្សជាច្រើននឹងថ្វាយបង្គំទេវតា ជំនួសឲ្យការដែលពួកគេត្រូវថ្វាយបង្គំដល់ព្រះជាម្ចាស់។

ពួកទេវតានឹងទៅតែកន្លែងណាដែលព្រះចាត់ឲ្យពួកគេទៅតែប៉ុណ្ណោះ ហើយពួកគេក៏ធ្វើតែកិច្ចការណា

ដែលទ្រង់បានបង្គាប់ដល់ពួកគេផងដែរ។ ព្រះអង្គបង្គាប់ដល់ពួកទេវតាទាំងនោះឲ្យមកជួយពួកយើង! នេះ

គឺដោយព្រោះតែព្រះអង្គទ្រង់ស្រឡាញ់យើងជាខ្លាំង!

សូមប្អូនគិតពីរឿងអ្វីមួយនៅក្នុងជីវិតរបស់ប្អូន ដែលប្អូនត្រូវការជំនួយមកពីព្រះជាម្ចាស់សម្រាប់ការនោះ។

ប្អូនប្រហែលជាត្រូវការជំនួយដូចជា ប្អូនចង់រៀនឲ្យបានពូកែ, ចង់ស្តាប់បង្គាប់ឪពុកម្តាយ ឬក៏ចង់ស្តាប់-

បង្គាប់ព្រះជាម្ចាស់ឲ្យបានស្មោះត្រង់ជារៀងរាល់ថ្ងៃ។ ប្រហែល​ជា​អ្នក​ត្រូវ​ធ្វើ​អ្វី​ដែល​ពិបាក​ក្នុង​សប្តាហ៍​នេះ

ឬ មនុស្ស​ដែល​ប្អូន​ស្រឡាញ់​ត្រូវ​ការ​ជំនួយ​ពី​ព្រះ។ ប្អូនមួយចំនួន​ប្រហែល​ជា​ត្រូវ​ការ​ ជំនួយ​ពី​ទេវតា​ក្នុង​

សប្តាហ៍​នេះ។ បើប្អូន​ត្រូវការ នោះព្រះ​នឹង​ចាត់​ពួកទេវតាឲ្យមក​ ព្រោះ​ព្រះជាម្ចាស់ជាអ្នកដែល​ចាត់ទេវតា។

___________________________                       ______________________________________

មិន​ថា​ទ្រង់ចាត់​ទេវតា​មកឬ​អត់​នោះទេ ក៏ព្រះអង្គនឹងមើលថែ ហើយទ្រង់ជ្រាបពីតម្រូវការ​របស់​ ប្អូនដែរ។

ព្រះអង្គ​ល្អ!

៦. សំនួរពិភាក្សា

១. តើស្តេចហេរ៉ូដបានចាប់ខ្លួននរណា? (ពេត្រុស)

២. តើមិត្តភក្តិរបស់ពេត្រុសបានធ្វើអ្វីនៅពេលដែលពួកគេដឹងថាពេត្រុសត្រូវបានចាប់ខ្លួន?

(ពួកគេអធិស្ឋាន)

៣. តើអ្នកណាជាអ្នកមករំដោះពេត្រុសចេញពីគុក? (ទេវតា)

៤. តើអ្នកណាជាអ្នកចាត់ទេវតាឲ្យមក? (ព្រះ)

៥. ថ្ងៃនេះប្អូនជឿថាព្រះអាចចាត់ទេវតាមកជួយប្អូននៅពេលប្អូនមានបញ្ហាទេ? (បាទ ឫច៎ាស/ទេ)

តើពេលនេះប្អូនត្រូវការឲ្យព្រះជួយអ្វីដល់ប្អូន? (ឲ្យកុមារឆ្លើយ)

៧. ល្បែងកំសាន្ត “ពិត” ឬ “មិនពិត”

១. សិស្សទាំងអស់ត្រូវឈរនៅកណ្តាលថ្នាក់រៀន

២. បើសិនជាគ្រូនិយាយពីអ្វីជាការពិតទាក់ទងនឹងទេវតា សិស្សត្រូវដើរទៅផ្នែកខាងក្រោយនៃបន្ទប់រៀន

៣. បើសិនជាគ្រូនិយាយអ្វីដែលជារឿងមិនពិតទាក់ទងនឹងទេវតា សិស្សត្រូវដើរមកខាងមុខនៃបន្ទប់រៀន

៤. បើសិនជាសិស្សមិនដឹងថាគ្រូនិយាយពិត ឬ មិនពិត សិស្សត្រូវឈរនៅកណ្តាលថ្នាក់រៀន

● ទេវតាគឺជាអ្នកបម្រើរបស់ព្រះជាម្ចាស់ (ពិត)

● ទេវតាពិតជាខ្លាំងពូកែ (ពិត)

● ទេវតាពិតជាខ្លាំងពូកែដូចជាព្រះដែរ (មិនពិត-ពួកគេធ្វើតាមតែអ្វីដែលព្រះបង្គាប់តែប៉ុណ្ណោះ)

● ទេវតាចង់ឲ្យមនុស្សថ្វាយបង្គំពួកគេ (មិនពិត-ពួកទេវតាក៏ថ្វាយបង្គំដល់ព្រះជាម្ចាស់ដែរ)

● មនុស្សអាចធ្វើខ្លួនដូចជាទេវតាបាន (មិនពិត-មនុស្សមិនអាចដូចជាទេវតាបានទេ)

● ទេវតាមានស្លាបនិងរង្វង់ពន្លឺនៅពីលើ (ព្រះគម្ពីរមិនបាននិយាយពីចំនុចនេះទេ)

● ទេវតាគឺជាអ្នកនាំសារនៃព្រះ (ពិត)

● ទេវតាអាចធ្វើអ្វីដែលពួកគចង់ធ្វើបានគ្រប់យ៉ាង (មិនពិត-ពួកគេធ្វើតែអ្វីដែលព្រះបានបង្គាប់ពួក

គេតែប៉ុណ្ណោះ)

● ទេវតាជាអ្នកការពារ និង ជួយសង្គ្រោះពួកយើង (ពិត)

៥. សូម​ចាំ​ថា ព្រះ​បាន​ចាត់​ទេវតា​មក​ពី​ព្រោះ​ទ្រង់​ស្រឡាញ់​យើង។ យើងប្រហែលជាមិនដែលឃើញ

ទេវតាក្នុងជីវិតរបស់យើងទេ ប៉ុន្តែយើងអាចប្រាកដថាពួកគេនៅជុំវិញយើង ដើរជាមួយយើង និងមើលថែ

យើង។ ទោះ​បី​ពួក​គេ​ធ្វើ​ការ​អស្ចារ្យ​ក៏​ដោយ យើង​មិន​ដែល​ថ្វាយ​បង្គំ​ទេវតា​ឡើយ។ ពួកគេគ្រាន់តែបាន

បង្កើតមកដូចជាយើងដែរតែប៉ុណ្ណោះ។ មានតែព្រះ​មួយអង្គ​តែប៉ុណ្ណោះដែលយើងត្រូវ​ថ្វាយ​បង្គំ និង​សរសើរ

ហើយទ្រង់គឺជាព្រះអទិករដែលបង្កើតយើងទាំងអស់គ្នាមក។

៨. ខគម្ពីរចងចាំ

ទំនុកដំកើង ៩១៖១១ “ដ្បិត​ទ្រង់​នឹង​បង្គាប់​ដល់​ពួក​ទេវតា​របស់​ទ្រង់ពី​ដំណើរ​ឯងឲ្យ ​បាន​ថែ​រក្សាឯង

ក្នុង​គ្រប់​ទាំង​ផ្លូវ​របស់​ឯង”។

៩. ហត្ថកម្ម «ព្រះជាម្ចាស់បានចាត់ទេវតាឲ្យមកជួយពួកយើង»

សម្ភារៈដែលត្រូវការ៖ បោះពុម្ពរូបភាពគម្រូទេវតាសម្រាប់សិស្សម្នាក់ៗ (សូមមើលរូបគម្រូនៅខាងក្រោម)

១. អាចតុបតែងរូបភាពគម្រូទេវតាដូចជាផាត់ពណ៌ជា

ដើម រួចកាត់ទៅតាមបន្ទាត់ដែលមានគម្រូស្រាប់

២. សូមបត់ទៅតាមគម្រូបន្ទាត់ដាច់ៗ ហើយបិទចំនុច

A និង B ភ្ជាប់គ្នា (សូមមើលគម្រូរូបរាងទេវតា ដែល

បានធ្វើរួច)

៣. សូមរំឭកកុមារថាព្រះអង្គចាត់ទេវតាឲ្យមកជួយពួកគេ!

១០. ចំរៀង (រើសចំរៀងខាងលើ១បទហើយច្រៀងជាមួយសិស្ស)

១១. អធិស្ឋាន

ការថ្វាយបង្គំសំរាប់គ្រូ៖ (សូមអាន ហើយអធិស្ឋានមុនពេលចាប់ផ្តើមបង្រៀន)

អ្នកកំពុងតែមានទំនាក់ទំនងជាមួយនឹងព្រះយេស៊ូវគ្រីស្ទ ដែលទ្រង់តែងតែជ្រាបគ្រប់កិច្ចការទាំងអស់

ព្រមទាំងអ្វីដែលយើងមិនអាចយកឈ្នះបានផងដែរ។ ព្រះអង្គធ្វើចលនា និងធ្វើការអស្ចារ្យចំពោះ

អ្នកណា ដែលបានអធិស្ឋានទៅតាមបំណងព្រះហឫទ័យរបស់ទ្រង់។ ក្នុងនាមជាគ្រីស្ទបរិស័ទតើអ្នក

អាចប្រើកម្លាំងដ៏ល្អបំផុតដែលអ្នកមាននៅក្នុងព្រះគ្រីស្ទយេស៊ូវដោយរបៀបណា?

តើព្រះគម្ពីរនិយាយអ្វីខ្លះអំពីទេវតា?

ពង្សាវតាក្សត្រ ទី១ ១៩៖៥-៨

៥

លោក​ក៏​ប្រះ​ខ្លួន​ដេក​លក់ នៅ​ក្រោម​ដើម​ដង្កោ ​នោះ​ទៅ

នោះ​មាន​ទេវតា​មក​ដាស់​លោក​ប្រាប់​ថាចូរ​ក្រោក​ឡើង​បរិ-

ភោគ​សិន
៦

លោក​ក្រឡេក​មើល ​ទៅ​ឃើញ​នៅ​ក្បាលដំណេក

មាន​នំ​ដុត​ឆ្អិន​ទៅ​លើ ​ធ្យូង​ភ្លើង ហើយ​មាន​ទឹក​១​ ក្អម​ផង

នោះ​លោក​ក៏​បរិភោគ​នំនិង​ទឹក​នោះ រួច​ដេក​ទៅ​វិញ
៧

ទេវតា​នៃ​

ព្រះយេហូវ៉ា​ក៏​មក​ដាស់​ម្តង​ទៀត​ប្រាប់​ថា ចូរ​ក្រោក​ឡើង​

បរិភោគ​ទៅ ដ្បិត​ផ្លូវ​ដែល​ត្រវ​ដើរនោះ​ហួសកំឡំាង​ឯង​ណាស់

៨

លោក​ក៏​ក្រោក​ឡើង​បរិភោគ​ទៅ ហើយ ​ដោយសារ​កំឡំាង

ដែល​បាន​ពី​អាហារ​នោះ លោក​ក៏​ដើរ​ទៅ​ អស់​៤០​ថ្ងៃ​៤០​យប់

បាន​ដល់​ទៅ​ភ្នំ​ហោរែប ជា​ភ្នំ​នៃ​ព្រះ។

ដានីយ៉ែល ១០៖៥-៦,១៤

៥

នោះ​ខ្ញុំ​បាន​ងើប​ភ្នែក​មើល​ទៅ ឃើញ​មាន​មនុស្ស​ ម្នាក់​ស្លៀ

កពាក់​ដោយ​សំពត់​ទេសឯក ហើយ​ក្រវាត់​ចង្កេះ​ដោយ​មាស​

សុទ្ធ​ពី​ស្រក​អូ៊ផាស
៦

រូប​កាយ​របស់​អ្នក​នោះ ​មើល​ទៅ​ដូច​ជា

​ត្បូង​បេរីល ហើយ​មុខ​មាន​ភាព​ដូច​ជា​ផ្លេកបន្ទោរ ឯ​ភ្នែក​ក៏​ដូច

​ជា​ចន្លុះ ​ដែល​ឆេះដៃ​នឹង​ជើង​ដូច​ជា​លង្ហិន​ខាត់​យ៉ាង​ភ្លឺ ហើយ

​សូរ​សំឡេង​របស់​អ្នក​នោះ​ដូច​ជា​សូរ​នៃ​ជំនំុ​មនុស្សយ៉ាង​ធំ …
១៤

ឥឡូវ​នេះ​បាន​មក ដើម្បី​ឲ្យ​អ្នក​យល់​ពី​ការ​ដែល​ ត្រវ​កើត​

ដល់​សាសន៍​អ្នក នៅ​គ្រា​ក្រោយ​បង្អស់ ដ្បិត​ការ​ជាក់​ស្តែង​

នេះ​ សំដៅ​ដល់​យូរ​ថ្ងៃ​ទៅ​ខាង​មុខ។

អេសាយ ៦៣៖៨-៩

៨

ដ្បិត​ទ្រង់​បាន​មាន​ព្រះបន្ទូល​ថា គេ​ជា​រាស្ត្រ​អញពិត គឺ​ជា​

កូន​ចៅ​ដែល​មិន​ព្រម​ប្រព្រត្ត​ដោយ​គៃ កាញ់​ឡើយ ដូច្នេះ​បាន

​ជា​ទ្រង់​បាន​ធ្វើ​ជា​ព្រះអង្គ​សង្គ្រោះ​ដល់​គេ
៩

ក្នុង​គ្រប់​ទំាង​

សេចក្តី​ទុក្ខ​វេទនា​របស់​គេ នោះ​ទ្រង់​ក៏​រង​ទុក្ខ​ដែរ ហើយ​ទេវតា​

ដែល ​នៅ​ចំពោះ​ទ្រង់​បាន​សង្គ្រោះ​គេ ទ្រង់​បាន​ប្រោស​លោះ

​គេ ដោយ​សេចក្តី​ស្រឡាញ់ និង​សេចក្តី​មេត្តា ករុណា​របស់

​ទ្រង់ កាល​ពី​ចាស់​បុរាណ ទ្រង់​បាន​ លើក​គេ​បី​ទៅ​ជា​ដរាប។

ម៉ាថាយ ១៖២០,២៤

២0

កាល​ដែល​គាត់​កំពុង​តែ​គិត​ពី​ការ​នោះ ស្រាប់​តែ​មាន​ទេវតា​

នៃ​ព្រះអម្ចាស់ លេច​មក​ពន្យល់​សប្តិ ប្រាប់​គាត់​ថា យូ៉សែប

ពូជ​ហ្លួង​ដាវីឌ​អើយ កំុ​ឲ្យ ​ខ្លាច​នឹង​យក​នាង​ម៉ារា ជា​ប្រពន្ធ

​អ្នក​ឡើយ ដ្បិត ​បុត្រ​ដែល​មក​ចាប់​ទំ​ផ្ទៃ​នាង នោះ​កើត​ពី​ព្រះ

វិញ្ញាណ​បរិសុទ្ធ​ទេ….
២៤

លុះ​យូ៉សែប​ភ្ញាក់​ពី​ដេក​ ឡើង

នោះ​គាត់​ក៏​ធ្វើ​តាម​បង្គាប់​របស់​ទេវតា​ នៃ​ព្រះអម្ចាស់គឺ​គាត់​

យក​ប្រពន្ធ​មក​នៅ​ជា​មួយ

ម៉ាថាយ ៤៖៦

៦

បើ​អ្នក​ជា​ព្រះរាជបុត្រា​នៃ​ព្រះ​មែន ចូរ​ទំលាក់​ខ្លួន ​ទៅ​ក្រោម​

ចុះ ដ្បិត​មាន​សេចក្តី​ចែង​ទុក​មក​ថា«ទ្រង់​នឹង​បង្គាប់​ពួក​ទេវតា

​នៃ​ទ្រង់ពី​ដំណើរ​អ្នក ទេវតា​នឹង​ទ្រ​អ្នក​ដោយ​ដៃ ក្រែង​លោ

​ជើង​អ្នក​ទង្គិច​ នឹង​ថ្ម»

ម៉ាថាយ ២៖១៣

១៣

កាល​គេ​ចេញ​ទៅ​បាត់​ហើយ នោះ​ទេវតា​នៃ​ព្រះអម្ចាស់ក៏​

លេច​មក ពន្យល់​សប្តិ​ប្រាប់​យូ៉សែប​ថា ចូរ​ក្រោក​ឡើង​នំា​

បុត្រ​តូច និង​មាតា​ទ្រង់រត់​ទៅ​ឯ​ស្រក​អេសី៊ព្ទ​ ទៅឲ្យ​នៅ​ស្រក​

នោះ​ទាល់​តែ​យើង​ប្រាប់ដ្បិត​ហេរូ៉ឌ​នឹង​រក​សំឡាប់​ បុត្រ ​តូច

ទំនុកដំកើង ៣៤៖៧

៧

ទេវតា​នៃ​ព្រះយេហូវ៉ា​ចោមរោម​នៅ​ជំុវិញ​នៃ​អស់​ អ្នក​ដែល

កោតខ្លាច​ដល់​ទ្រង់ ហើយ​ក៏​ជួយ​គេ​ឲ្យ​រួច

លូកា ២២៖៤៣

៤៣

នោះ​មាន​ទេវតា​លេច​មក​ឯ​ទ្រង់​អំពី​ស្ថានសួគ៌ មក​ចំរើន

​កំឡំាង​ថ្វាយ។

យូ៉ហាន ២០៖១២

១២

ឃើញ​ទេវតា​២​រូប ស្លៀកពាក់​ស អង្គុយ​១​ខាង​ ក្បាល

១​ចុង​ជើង ត្រង់​កន្លែង​ដែល​បាន​ផ្តេក ​ព្រះសព​ព្រះយេសូ៊វ។

ហេព្រើរ ១៖៤

៤

ហើយ​ដែល​ទ្រង់​បាន​ទទួល​នាម​១ទុក​ជា​មរដក ជា​នាម

​ដែល​ប្រសើរ​ជាង​នាម​របស់​ពួក​ទេវតា​បុ៉ណ្ណា នោះ​ទ្រង់​ក៏​បាន

​ត្រឡប់​ជា​វិសេស​ជាង​ពួកទេវតា​បុ៉ណ្ណោះ​ដែរ។

កិច្ចការ​ ៨៖២៦

២៦

នោះ​ទេវតា​នៃ​ព្រះអម្ចាស់ មាន​ព្រះបន្ទូល​ទៅ​ភីលីព​ថា ចូរ​

ក្រោក​ឡើង​ទៅ​ឯ​ខាង​ត្បូងតាម​ផ្លូវ​ ដែល​ចុះ​ពី​ក្រង​យេរូសា-

ឡិម ទៅ​ឯ​ក្រង​កាសា ដែល​ជា​ទី​រហោស្ថាន​ទៅ។

វិវរណៈ ២២៖៨-៩

៨

គឺ​យូ៉ហាន​ខ្ញុំ ដែល​បាន​ឃើញ ហើយ​ឮ​សេចក្តី​ ទំាង​នេះ

លុះ​ខ្ញុំ​ឮ ហើយ​ឃើញ នោះ​ខ្ញុំ​ក៏​ទំលាក់​ ខ្លួន​រៀប​នឹង​ថ្វាយ​បង្គំ

នៅ​ទៀប​ជើង​នៃ​ទេវតា ដែល​បង្ហាញ​ឲ្យ​ខ្ញុំ​ឃើញ​សេចក្តី​ទំាង​

នេះ
៩

តែ​ទេវតា​ប្រាប់​ខ្ញុំ​ថា កំុ​ឲ្យ​ធ្វើ​ដូច្នេះ​ឡើយ ខ្ញុំ​ក៏​ជា​បាវ​បំរើ​

ជា​មួយ​នឹង​អ្នក​ដែរ ហើយ​ជា​មួយ​នឹង​ពួក​ហោរា ជា​បង​ប្អូន

​អ្នក និង​ពួក​អ្នក​ដែល​កាន់​តាម​ព្រះបន្ទូល​ក្នុង​គម្ពីរ​នេះ​ផង

ចូរ​ថ្វាយ​បង្គំ​ដល់​ព្រះ​វិញ​ចុះ។

